
W Gabra tal-gurisprudenza

SENTENZA TAL-QORTI TAL-GUSTIZZJA (It-Tieni Awla)

21 ta’ Novembru 2013 *

“Rinviju ghal decizjoni preliminari — Artikolu 43 KE — Vetturi bil-mutur — Uzu fi Stat Membru ta’
vettura bil-mutur privata rregistrata fi Stat Membru iehor — Intaxxar ta’ din il-vettura fl-ewwel Stat
Membru meta tintuza ghall-ewwel darba fin-netwerk ta’ toroq nazzjonali kif ukoll fit-tieni Stat
Membru meta tigi rregistrata — Vettura uzata mi¢-cittadin ikkoncernat kemm ghal finijiet privati kif
ukoll sabiex imur, mill-Istat Membru ta’ origini, lejn il-post tax-xoghol li jinsab fl-ewwel Stat Membru”

Fil-Kawza C-302/12,

li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Hoge Raad der Nederlanden (il-Pajjizi 1-Baxxi), b’decizjoni tas-6 ta’ April 2012, li waslet fil-Qorti
tal-Gustizzja f1-20 ta’ Gunju 2012, fil-procedura

X

Vs

Minister van Financién

IL-QORTI TAL-GUSTIZZJA (It-Tieni Awla),

komposta minn R. Silva de Lapuerta (Relatur), President tal-Awla, J. L. da Cruz Vilaga, G. Arestis,
J.-C. Bonichot u A. Arabadjiev, Imhallfin,

Avukat Generali: J. Kokott,

Registratur: A. Calot Escobar,

wara li kkunsidrat l-osservazzjonijiet ipprezentati:

— ghal X, minn B. Schuver, avukat,

— ghall-Gvern tal-Pajjizi 1-Baxxi, minn B. Koopman u C. Wissels, bhala agenti,

— ghall-Gvern Elleniku, minn M. Tassopoulou u G. Papagianni, bhala agenti,

— ghall-Kummissjoni Ewropea, minn C. Barslev u W. Roels, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tal-5 ta’ Settembru 2013,

taghti l-prezenti

* Lingwa tal-kawza: I-Olandiz.

MT

Sentenza
It-talba ghal decizjoni preliminari tirrigwarda l-interpretazzjoni tal-Artikolu 43 KE.

Din it-talba tressqet fil-kuntest ta’ kawza bejn X u l-Minister van Financién (il-Ministeru tal-finanzi)
dwar nota ta’ aggustament indirizzata lill-persuna kkonc¢ernata minhabba n-nuqqas ta’ hlas tat-taxxa
fuq il-vetturi privati u l-muturi (iktar ’il quddiem it-“taxxa VM”), meta l-vettura bil-mutur privata
ntuzat ghall-ewwel darba fin-netwerk tat-toroq tal-Pajjizi 1-Baxxi.

I1-kuntest guridiku

L-Artikolu 1(1) tal-Ligi tal-1992 dwar it-taxxa fuq il-vetturi privati u I-muturi (Wet op de belasting van
personenauto’s en motorrijwielen 1992, Stb. 1992, Nru 709, iktar il quddiem il-“Ligi tal-1992”),
jipprovdi li din it-taxxa ghandha tingabar fuq dawn il-vetturi bil-mutur privati.

Skont 1-Artikolu 1(2) u (5) tal-ligi tal-1992, it-taxxa VM hija dovuta meta l-vettura bil-mutur tigi
rregistrata fir-registru tal-pajjizi 1-Baxxi. Madandkollu, meta vettura tal-passiggieri jew mutur mhux
irregistrat fil-Pajjizi 1-Baxxi, jitqieghed ghad-dispozizzjoni ta’ persuna fizika jew guridika, residenti jew
stabbilita fdan 1-Istat Membru, din it-taxxa hija dovuta sa mill-ewwel uzu ta’ din il-vettura bil-mutur
fin-netwerk ta’ toroq tal-Pajjizi 1-Baxxi.

L-Artikolu 5(2) tal-ligi tal-1992 jipprovdi li, ghall-vetturi bil-mutur tal-passiggieri jew il-muturi mhux
irregistrati, il-persuna responsabbli ghall-hlas tat-taxxa VM hija dik li effettivament tuza l-vettura
bil-mutur.

Skont 1-Artikolu 9(1) tal-imsemmija ligi, ghal vettura bil-mutur tal-passiggieri, ir-rata tal-imsemmija
taxxa tammonta, bla hsara ghat-tnaqqis u ghaz-zidiet indikati f'din id-dispozizzjoni, ghal 45.2%
tal-prezz tal-katalgu nett ta’ din il-vettura. Dan il-prezz jikkorrispondi ghall-prezz ta’ bejgh issuggerit
mill-fabbrikant jew l-importatur lill-bejjiegh, minghajr it-taxxa fuq il-valur mizjud.

Fir-rigward tal-vetturi bil-mutur godda, il-prezz tal-katalgu nett huwa ddeterminat skont il-gurnata
meta jinghatalhom in-numuru ta’ registrazzjoni fil-Pajjizi 1-Baxxi. Fir-rigward tal-vetturi bil-mutur
mhux godda, il-prezz tal-katalgu nett taghhom huwa ddeterminat skont id-data tal-ewwel uzu taghha,
kemm jekk dan ikun sar fit-territorju tal-Pajjizi 1-Baxxi kif ukoll jekk ikun sar barra minnu.

Mal-ewwel uzu fin-netwerk ta’ toroq tal-Pajjizi 1-Baxxi ta’ vetturi bil-mutur tal-passiggieri jew ta’
muturi mhux irregistrati fil-Pajjizi 1-Baxxi u mgqieghda ghad-dispozizzjoni ta’ persuna fizika jew
guridika, residenti jew stabbilita fdan l-Istat Membru, il-legizlazzjoni nazzjonali inkwistjoni fil-kawza
principali tipprovdi l-applikazzjoni, ghall-hlas tat-taxxa KM, tal-prezz tal-katalgu nett korrispondenti
ghall-vetturi mhux godda.

Sabiex tingabar l-imsemmija taxxa fuq il-karozzi mhux godda, jittiehed inkunsiderazzjoni 1-perijodu ta’
uzu li jkun diga ghadda, billi l-ammont tat-taxxa jitnaqqas b’percentwali stabbilita.

Il-kawza principali u d-domandi preliminari
X hija cittadina Belgjana. Hija ghandha, sa mis-sena 1998, uffic¢ju ta’ ortodontista fil-Pajjizi 1-Baxxi fejn

ghandha wkoll dar fejn hija toqghod mas-sieheb taghha matul il-perijodi ta’ ftugh ta’ dan l-uffi¢ccju.
Fil-perijodi 1-ohra l-koppja toqghod fappartament mikri fil-Belgju.

X ghandha vettura li hija xtrat fil-Belgju fI-2004 u li hija tuza kemm fdan I-Istat Membru kif ukoll
fil-Pajjizi 1-Baxxi, kemm ghal finijiet privati kif ukoll ghal finijiet professjonali. Mill-process jirrizulta li
kull sena, id-distanzi misjuqa minn X permezz ta’ din il-vettura jsiru nofshom fil-Belgju u nofshom
fil- Pajjizi 1-Baxxi.

X irregistrat il-vettura taghha fil-Belgju u hallset, bhala taxxa ghat-tqeghid fi¢-¢irkulazzjoni Belgjana,
is-somma ta’ EUR 4 957.

Fid-19 ta’ Lulju 2006, id-dipartiment tat-taxxa tal-Pajjizi |-Baxxi kkonstatat li X kienet qed tuza
l-vettura taghha fin-netwerq ta’ toroq tal-Pajjizi 1-Baxxi minghajr ma kienet hallset it-taxxa VM.
Fid-dawl ta’ dan inhargitilha nota ta’ aggustament li kienet tindika l-ammont ta’ EUR 17 315.

X ressqet ilment kontra din in-nota ta’ aggustament, li madankollu giet ikkonfermata
mill-Belastinginspecteur (Ispettur tat-taxxi), minhabba li l-persuna kkoncernata kienet residenti
fil-Pajjizi 1-Baxxi u kienet tuza l-vettura taghha fit-toroq pubblici tal-Pajjizi 1-Baxxi.

Filwaqt 1li r-rikors li X ipprezentat kontra din id-decizjoni tal-Belastinginspecteur intlaga
mir-Rechtbank te Leeuwarden, il-Gerechtshof te Leeuwarden laga’ l-appell tal-Minister van Financién
u annulla s-sentenza tar-Rechtbank te Leeuwarden.

Skont il-Gerechtshof te Leeuwarden, X ma tistax tinvoka l-principju ta’ proporzjonalita peress li
l-vettura taghha tintuza fit-tul u prin¢ipalment fil-Pajjizi 1-Baxxi u peress li t-taxxa VM bl-ebda mod
ma tikkostitwixxi ostakolu ghall-ezercizzju tal-libertajiet iggarantiti mid-dritt tal-Unjoni. Fdan
ir-rigward, il-fatt li hallset it-taxxa ghat-tqeghid fi¢-¢irkulazzjoni Belgjana ma jipprekludix li X tkun
suggetta ghall-hlas tat-taxxa VM fir-rigward ta’ din il-vettura, fil-kwalita taghha ta’ residenti tal-Pajjizi
1-Baxxi, fis-sens tal-legizlazzjoni tal-Pajjizi 1-Baxxi.

X ipprezentat appell ta’ kassazzjoni mis-sentenza tal-Gerechtshof te Leeuwarden quddiem il-qorti
tar-rinviju. Skont din l-ahhar qorti, huwa pacifiku li X hija residenti fil-Pajjizi 1-Baxxi, fis-sens
tal-legizlazzjoni tal-Pajjizi 1-Baxxi, ghalkemm ma jistax jigi eskluz li hija tista’ tigi kkunsidrata wkoll
bhala li hija residenti fil-Belgju, fis-sens tal-legizlazzjoni Belgjana. F'dan ir-rigward, sa fejn dan l-ahar
punt ma huwiex ikkontestat, il-qorti tar-rinviju titlaq mill-punt li jghid li X hija residenti wkoll
fil-Belgju u li l-vettura taghha hija wkoll intiza sabiex tintuza fit-tul fdan l-Istat Membru.

Huwa f'dan il-kuntest li -Hoge Raad der Nederlanden iddecidiet li tissospendi l-proceduri quddiemha
u li taghmel lill-Qorti tal-Gustizzja d-domandi preliminari segwenti:

“l1) L-ezercizzju ta’ kompetenzi fiskali minn zewg Stati Membri, b’'mod partikolari l-impozizzjoni ta’
taxxa ta’ registrazzjoni fuq vettura bil-mutur, huwa bla limitu meta ¢ittadin tal-Unjoni jirrisjedi,
skont [il-]legizlazzjonijiet nazzjonali [taghhom], fZewg Stati Membri, u juza b'mod effettiv u
fit-tul fdawn iz-zewg Stati Membri vettura bil-mutur li hija proprjeta tieghu?

2) Jekk ir-risposta ghall-ewwel domanda hija negattiva, il-princ¢ipju ta’ proporzjonalita jista’ jkollu
effett korrettiv fuq l-impozizzjoni ta’ taxxa ta’ registrazzjoni fil-kaz bhal fdin il-kawza u, fkaz
affermattiv, dan il-principju jimplika li Stat Membru jew iz-zewg Stati Membri ghandhom
jimponu limiti fl-ezercizzju tal-kompetenzi fiskali taghhom u b’liema mod?”

Fuq id-domandi preliminari
Preliminarjament, ghandu jigi osservat li, fid-domandi preliminari taghha, il-qorti tar-rinviju ma

tipprovdi ebda indikazzjoni dwar id-dispozizzjoni jew id-dispozizzjonijet tad-dritt tal-Unjoni li
fir-rigward taghhom il-Qorti tal-Gustizzja ghandha twettaq l-evalwazzjoni taghha.

F'dan ir-rigward, fé¢irkustanzi simili, il-Qorti tal-Gustizzja pprecizat li mill-elementi kollha moghtija
mill-qorti tar-rinviju, u b’'mod partikolari mill-motivazzjoni tad-decizjoni tar-rinviju, hija ghandha tasal
ghall-elementi tad-dritt tal-Unjoni rilevanti, fid-dawl tas-suggett tal-kawza princ¢ipali (sentenza tal-
5 ta’ Mejju 2011, Bartlett et., C-537/09, Gabra p. 1-3417, punt 36).

Fil-kawza prezenti, fid-dawl tal-fatt li X hija cittadina Belgjana li tahdem ghal rasha bhala ortodontista
fil-Pajjizi 1-Baxxi u li n-nota ta’ aggustament inkwistjoni fil-kawza princ¢ipali nhargitilha fLulju 2006,
hemm lok li 1-Qorti tal-Gustizzja tevalwa d-domandi maghmula mill-qorti tar-rinviju fid-dawl
tal-liberta ta’ stabbiliment prevista fl-Artikolu 43 KE.

Ghalhekk, id-domandi maghmula mill-qorti tar-rinviju, li ghandhom jigu ezaminati flimkien,
ghandhom jinftiehmu bhala li jikkoncernaw il-kwistjoni ta’ jekk, essenzjalment, 1-Artikolu 43 KE
ghandux jigi interpretat fis-sens li jipprekludi legizlazzjoni ta’ Stat Membru li tissuggetta ghal taxxa,
meta tintuza ghall-ewwel darba fin-netwerk ta’ toroq nazzjonali, vettura bil-mutur irregistrata li diga
kienet suggetta ghal taxxa minhabba r-registrazzjoni taghha fi Stat Membru iehor, meta din il-vettura
tkun intiza sabiex essenzjalment u effettivament tintuza fit-tul fdawn iz-zewg Stati Membri jew tkun,
fil-fatt, uzata b’dan il-mod.

Fdan ir-rigward, ghandu jitfakkar li, bla hsara ghal certi eccezzjonijiet mhux rilevanti fil-kawzi
principali, it-tassazzjoni tal-vetturi bil-mutur ma gietx armonizzata fuq livell tal-Unjoni Ewropea.
Ghalhekk, 1-Istati Membri huma liberi li jezercitaw l-awtorita fiskali taghhom fdan il-qasam,
bil-kundizzjoni li jezer¢itawha fl-osservanza tad-dritt tal-Unjoni (ara s-sentenza tas-26 ta’ April 2012,
van Putten ef, C-578/10 sa C-580/10, punt 37 u l-Gurisprudenza c¢itata, kif ukoll id-digriet tas-
27 ta’ April 2012, Notermans-Boddenberg, C-114/11, punt 21).

Fdak li jirrigwarda t-taxxi ta’ registrazzjoni tal-vetturi, hija gurisprudenza stabbilita li Stat Membru
jista’ jissuggetta ghal taxxa ta’ registrazzjoni vettura bil-mutur irregistrata fi Stat Membru iehor meta
l-imsemmija vettura hija intiza sabiex tintuza essenzjalment fit-territorju tal-ewwel Stat Membru
b’mod permanenti jew meta tintuza, fil-fatt, b’dan il-mod (ara s-sentenza van Putten et, iccitata iktar ’il
fuq, punt 46, kif ukoll id-digriet Notermans-Boddenberg, iccitat iktar ’il fuq, punt 26).

F’dak li jirrigwarda, b’mod partikolari, it-taxxa VM, il-Qorti tal-Gustizzja diga ddecidiet li, jekk vetturi
mhux irregistrati fil-Pajjizi 1-Baxxi huma intizi sabiex jintuzaw essenzjalment fit-territorju tal-Pajjizi
-Baxxi b’'mod permanenti jew jekk huma, fil-fatt, uzati b’dan il-mod, id-differenza fit-trattament bejn
il-persuna residenti fil-Pajjizi 1-Baxxi u li tuza tali vettura u l-persuna li tuza, fl-istess kundizzjonijiet,
vettura rregistrata fdan l-Istat Membru, ma tezistix, peress li din l-ahhar vettura, li hija wkoll intiza
sabiex tintuza essenzjalment fit-territorju tal-Pajjizi 1-Baxxi b’'mod permanenti, kienet diga suggetta
ghat-taxxa VM fil-mument tar-registrazzjoni taghha fil-Pajjizi 1-Baxxi (ara s-sentenza van Putten et,
iccitata iktar il fuq, punt 50, kif ukoll id-digriet Notermans-Boddenberg, ic¢itat iktar il fuq, punt 27).

Barra minn hekk, gie de¢iz li fdawn i¢-cirkustanzi l-impozizzjoni tat-taxxa VM, mal-ewwel uzu
fin-netwerk tat-toroq tal-Pajjizi 1-Baxxi ta’ vetturi mhux irregistrati fil-Pajjizi 1-Baxxi hija ggustifikata,
l-istess bhat-taxxa dovuta mar-registrazzjoni tal-vettura fil-Pajjizi 1-Baxxi, sakemm din it-taxxa tiehu
inkunsiderazzjoni, kif jidher li jirrizulta mil-Ligi tal-1992, tad-deprezzament fil-valur tal-vettura
fil-mument ta’ dan l-ewwel uzu (ara s-sentenza van Putten e, iccitata iktar ’il fuq, punt 51, kif ukoll
id-digriet Notermans-Boddenberg, iccitat iktar il fuq, punt 28).

Il-qorti tar-rinviju tistagsi jekk is-semplici fatt li vettura tkun intiza sabiex essenzjalment u
effettivament tintuza fit-tul jew tkun, fil-fatt, uzata b’dan il-mod, mhux biss fit-territorju tal-Pajjizi
I-Baxxi, izda wkoll fit-territorju tal-Istat Membru fejn hija rregistrata, ghandux jaghti lok ghal limiti
fl-ezercizzju tal-kompetenzi fiskali ta’ dawn iz-zewg Stati Membri.

Fdan ir-rigward, ghandu jitfakkar li, fl-assenza ta’ armonizazzjoni fuq livell tal-Unjoni, l-izvantaggi li
jistghu jirrizultaw mill-ezercizzju parallel tal-kompetenzi fiskali tad-diversi Stati Membri, sakemm dan
l-ezer¢izzju ma jkunx diskriminatorju, ma humiex restrizzjonijiet tal-moviment liberu (ara s-sentenza
tat-8 ta’ Dicembru 2011, Banco Bilbao Vizcaya Argentaria, C-157/10, Gabra p. 1-13023, punt 38).

Barra minn hekk, kif osservat l-Avukat Generali fil-punt 48 tal-konkluzjonijiet taghha, billi ghamlet
riferiment ghas-sentenza Banco Bilbao Vizcaya Argentaria, i¢citata iktar ’il fuq (punt 39), anki jekk
jitgies li l-fatt taxxabbli tat-taxxa VM u tat-taxxa ghat-tqeghid fic-cirkulazzjoni Belgjana huwa
identiku, ghandu jitfakkar li l-Istati Membri ma ghandhomx l-obbligu li jadattaw is-sistema fiskali
taghhom ghas-sistemi differenti ta’ taxxa tal-Istati Membri l-ohra, b'mod partikolari bil-ghan li
jeliminaw it-taxxi doppji.

F'din il-kawza, anki jekk X tuza l-vettura inkwistjoni fil-kawza prin¢ipali kemm ghal finijiet privati kif
ukoll sabiex tmur lejn il-post tax-xoghol taghha, li jinsab fi Stat Membru iehor, il-legizlazzjoni
inkwistjoni fil-kawza prin¢ipali ma tizvantaggjax lill-persuna kkoncernata meta mqabbla mal-persuni li
jahdmu ghal rashom li kienu diga suggetti ghat-taxxa VM, peress li kull resident fil-Pajjizi 1-Baxxi,
indipendentement minn jekk jahdimx ghal rasu jew le, huwa suggett ghal din it-taxxa meta jirregistra
vettura bil-mutur fir-registru tal-Pajjizi 1-Baxxi jew sa mill-ewwel uzu ta’ tali vettura, irregistrata fi Stat
Membru iehor, fin-netwerk ta’ toroq tal-Pajjizi 1-Baxxi (ara f'dan is-sens, fir-rigward tal-Artikolu 39 KE,
id-digriet Notermans-Boddenberg, iccitat iktar il fuq, punt 30).

Isegwi li l-izvantagg fiskali subit minn X, fid-dawl tas-sitwazzjoni li fiha hija kienet tezercita l-attivitajiet
taghha qabel l-ezercizzju tal-liberta ta’ stabbiliment taghha fil-Pajjizi 1-Baxxi, li jirrizulta biss
mill-ezerc¢izzju mhux diskriminatorju, miz-zewg Stati Membri kkoncernati, tal-kompetenzi fiskali
taghhom, ma jiksirx 1-Artikolu 43 KE.

Fid-dawl tal-kunsiderazzjonijiet kollha esposti iktar ’il fuq, ir-risposta li ghandha tinghata
ghad-domandi maghmula hija li I-Artikolu 43 KE ghandu jigi interpretat fis-sens li ma jipprekludix
legizlazzjoni ta’ Stat Membru li tissuggetta ghal taxxa, meta tintuza ghall-ewwel darba fin-netwerk ta’
toroq nazzjonali, vettura bil-mutur irregistrata li diga kienet suggetta ghal taxxa minhabba
r-registrazzjoni taghha fi Stat Membru iehor, meta din il-vettura tkun intiza sabiex essenzjalment u
effettivament tintuza fit-tul fdawn iz-zewg Stati Membri jew tkun, fil-fatt, uzata b’dan il-mod, sakemm
din it-taxxa ma tkunx diskriminatorja.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqgajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (It-Tieni Awla) taqta’ u tiddeciedi:

L-Artikolu 43 KE ghandu jigi interpretat fis-sens li ma jipprekludix legizlazzjoni ta’ Stat Membru
li tissuggetta ghal taxxa, meta tintuza ghall-ewwel darba fin-netwerk ta’ toroq nazzjonali, vettura
bil-mutur irregistrata li diga kienet suggetta ghal taxxa minhabba r-registrazzjoni taghha fi Stat
Membru iehor, meta din il-vettura tkun intiza sabiex essenzjalment u effettivament tintuza
fit-tul fdawn iz-zewg Stati Membri jew tkun, fil-fatt, uzata b’dan il-mod, sakemm din it-taxxa
ma tkunx diskriminatorja.

Firem

